ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

«___»_____________ 2024 թվականի    N - Ն 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ
30-Ի N 1816-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
 «Նորմատիվ իրավական ակտերի մասին» Հայաստանի Հանրապետության օրենքի 37-րդ հոդվածի 1-ին մասի համաձայն՝ Հայաստանի Հանրապետության կառավարությունը որոշում է.
1. Ուժը կորցրած ճանաչել Հայաստանի Հանրապետության կառավարության 2006 թվականի նոյեմբերի 30-ի «Հայաստանի Հանրապետության ոստիկանության «Ճանապարհային ոստիկանություն» ծառայության կանոնադրությունը հաստատելու մասին» N 1816-Ն որոշումը։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
	Հայաստանի Հանրապետության
վարչապետ
	                                           Ն. Փաշինյան

	
	                                  «       » ________2024թ.

                                             ք. Երևան


ՀԻՄՆԱՎՈՐՈՒՄ
«Հայաստանի Հանրապետության կառավարության 2006 թվականի նոյեմբերի 30-ի N 1816-Ն որոշումն ուժը կորցրած ճանաչելու մասին» ՀՀ կառավարության որոշման ընդուման
1. Ընթացիկ իրավիճակը և իրավական ակտի ընդունման անհրաժեշտությունը․
ՀՀ կառավարության 2020 թվականի ապրիլի 23-ի «Հայաստանի Հանրապետության ոստիկանության բարեփոխումների ռազմավարությունը և դրանից բխող 2020-2022 թվականների գործողությունների ծրագիրը հաստատելու մասին» N 638-Լ որոշմամբ, սահմանվել է Ոստիկանության կառուցվածքային նոր մոդելը, որով պայմանավորված արդեն իսկ ձևավորվել են պարեկային ծառայությունը և համայնքային ոստիկանությունը՝ միաժամանակ նախատեսելով ճանապարհային ոստիկանության լուծարումը։ Ներկայումս արդեն իսկ լուծարվել են ճանապարհային ոստիկանության ճանապարհապարեկային ծառայության 1-ին և 2-րդ սպայական գումարտակները։

Նախագծի ընդունումը պայմանավորված է վերը նշված որոշմամբ և ՀՀ ներքին գործերի նախարարի 2023 թվականի հուլիսի 18-ի Հայաստանի Հանրապետության ներքին գործերի նախարարության վարչությունների կանոնադրությունները հաստատելու մասին» թիվ 18-Լ հրամանով, որով հաստատվել է հաշվառման–քննական ծառայությունների մատուցման, թույլտվությունների և լիցենզավորման վարչության կանոնադրությունը, որի արդյունքում ճանապարհային ոստիկանությանը նախկինում վերապահված լիազորություններից մի քանիսն արդեն իսկ փոխանցվել են նոր ձևավորած ստորաբաժանմանը։ 
 Ինչ վերաբերում է ՀՀ կառավարության 2006 թվականի նոյեմբերի 30-ի N 1816-Ն որոշմամբ ճանապարհային ոստիկանությանը վերապահված այլ լիազորություններին, ապա դրանք փոխանցվելու են համայնքային ոստիկանությանը, որի կանոնադրությունն արդեն իսկ հաստատվել է ՀՀ ոստիկանության պետ-ներքին գործերի նախարարի տեղակալի թիվ 13-Լ հրամանով։ 
2. Առաջարկվող կարգավորման բնույթը․
Առաջարկվում է ուժը կորցրած ճանաչել Հայաստանի Հանրապետության կառավարության 2006 թվականի նոյեմբերի 30-ի «Հայաստանի Հանրապետության ոստիկանության «Ճանապարհային ոստիկանություն» ծառայության կանոնադրությունը հաստատելու մասին» N 1816-Ն որոշումը: 
 3. Կապը ռազմավարական փաստղթղթերի հետ․ 
Նախագիծն ուղղակիորեն չի բխում որևէ ռազմավարական փաստատթղթից։

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․ 
Նախագծի ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

5․ Նախագծի մշակման գործընթացում ներգրավված ինստիտուտները և անձինք․
ՀՀ ներքին գործերի նախարարություն։ 

6. Ակնկալվող արդյունքը․
Նախագծի ընդունման արդյունքում կապահովվի 2020 թվականի ապրիլի 23-ի «Հայաստանի Հանրապետության ոստիկանության բարեփոխումների ռազմավարությունը և դրանից բխող 2020-2022 թվականների գործողությունների ծրագիրը հաստատելու մասին» N 638-Լ որոշման պահանջները։
                                                                             ՀՀ ներքին գործերի նախարարություն
